
“AzerGold” QSC-nin 2020-ci il üzrə maliyyə nəticələri 

 “AzerGold” QSC-in 2020-ci il üzrə maliyyə hesabatlarına kənar auditor olaraq “PwC Azerbaijan” MMC 

rəy vermişdir. Auditorun Cəmiyyətin maliyyə hesabatı barədə rəyi müsbətdir. Ölkəmiz üçün, xüsusən də 

regionların sosial-iqtisadi inkişafı üçün böyük əhəmiyyət kəsb edən sahədə - dağ-mədən sahəsində fəaliyyət 

göstərən “AzerGold” QSC-in fəaliyyətində bir sıra aspektlər üzrə müsbət tendensiyalar müşaiyət edilir. 

 Cəmiyyətin satış gəlirləri 27.9% artıb. 

 2019 – cu ildə “AzerGold” QSC-nin satışları 86 168 368 ABŞ dolları olduğu halda, 2020 – ci il üçün 

bu rəqəm 24 035 487 ABŞ dolları (və ya 27.9%) artaraq 110 203 855 ABŞ dolları təşkil edib. 

 Satış gəlirlərinin artmasının əsas səbəbi 2019-cu ilə nisbətdə 2020-ci ildə həm qiymətlilərin (qızıl və 

gümüş) satış həcmlərinin daha artıq olması, həm də ki, dünya bazarlarında qiymətlilərin ortalama satış 

qiymətlərinin daha yüksək olmasıdır. 

 Cəmiyyətin Ümumi mənfəəti, Ümumi mənfəət marjası, Xalis mənfəəti və EBITDA artıb. 

 Ümumi mənfəətin, ümumi mənfəət marjasının, xalis mənfəətin və EBITDA (faiz, vergi və amortizasiya 

xərcləri çıxılmazdan əvvəlki əməliyyat mənfəəti) artmasının əsas səbəbləri hasilatın və bunun sayəsində 

satış həcminin artması, orta qiymətin yüksək olması və maya dəyərinin keçən ilkinə nisbətdə 34.1% daha 

aşağı olmasıdır. 

 Cəmiyyətin ümumi mənfəəti 2019 – cu ildəki 30 461 254 ABŞ dolları ilə müqayisədə 43 043 565 ABŞ 

dolları (və ya 141.3%) artaraq 2020 – ci ildə 73 504 817 ABŞ dollarınadək yüksəlib. Ümumi mənfəətin 

(satışdan gəlirlərlə satışın maya dəyəri arasında olan fərq) satışdan gəlirlərə olan nisbəti ilə hesablanan 

ümumi mənfəət marjası 2019 – cu ildə 35% idisə, 2020 – ci ildə bu göstərici 66.7% təşkil edib. 

 Cəmiyyətin xalis mənfəəti isə 2019 – cu ildəki 12 446 164 ABŞ dolları ilə müqayisədə 35 763 615 ABŞ 

dolları (və ya 287.3%) artaraq 2020 – ci ildə 48 209 778 ABŞ dollarınadək yüksəlib. Cəmiyyət 2019 – cu ili 

43 876 416 ABŞ dolları EBITDA ilə başa vurmuşdusa, 2020 – ci ildə bu göstərici 57.6% artaraq 69 149 496 

ABŞ dolları olub. 



 Cəmiyyətin pul vəsaitləri artıb. 

 Cəmiyyətin pul vəsaitləri və onların ekvivalentləri 2019 – cu ildəki 17 137 209 ABŞ dolları ilə müqayisədə 

14 961 997 ABŞ dolları (və ya 87.3%) artaraq 2020 – ci ildə 32 099 206 ABŞ dollarınadək yüksəlib.

Cəmiyyətin kapitalı artıb. 

Cəmiyyətin ümumi kapitalı 2019 – cu ildə 27 571 988 ABŞ dolları təşkil etdiyi halda, 2020-ci ildə bu 

göstərici 70 562 720 ABŞ dolları (və ya 255.9%) artaraq 98 134 707 ABŞ dolları təşkil edib. 

Ümumi kapitalın artması cari ilin xalis mənfəəti (48 209 778 ABŞ dolları) hesabına, habelə dövlət 

tərəfindən 22,352,941 ABŞ dolları (38 milyon manat həcmində) nizamnamə kapitalının artırılmasına 

əsaslanır. 2020-ci ilin sonuna Cəmiyyətin səhm kapitalı 29,531,894 ABŞ dolları olmuşdur (2019-cu ildə 

7,178,953 ABŞ dolları). 

Aktivlərdən səmərəli istifadə edilib.  

Aktivlərin gəlirlilik indikatoru (ROA - Return on Assets), dövr üzrə xalis mənfəətin cəmi aktivlərə olan 

nisbəti ilə hesablanır. Bu indikator şirkətin ümumi aktivlərinə nisbətən nə qədər qazanclı olduğunun 

göstəricisidir. Bu nisbət nə qədər yüksək olarsa, deməli aktivlər bir o qədər daha səmərəli şəkildə idarə 

olunur və müəssisə mövcud resurslardan optimal səviyyədə mənfəət əldə edir. Aktivlərin gəlirlilik 

indikatoru 2020-ci ildə artaraq 34.5% olmuşdur (2019-cu ildə 11%).

Borc/Kapital nisbəti əhəmiyyətli dərəcədə azalıb.  

Diqqəti cəlb edən müsbət məqamlardan biri də, Cəmiyyətin borc / kapital nisbətinin əhəmiyyətli dərəcədə 

azalmasıdır. Mənfəətin əldə edilməsi və nağd vəsaitlərin daxilolması ilə bu göstərici 2019 – cu ildə 2.63, 2020 

– ci ildə isə 0. 21 səviyyəsinə qədər enib. Eyni zamanda qeyd edilməlidir ki, 2020 – ci ildə Cəmiyyətin

qazandığı mənfəətlə yanaşı, Nizamnamə kapitalının 22,352,941 ABŞ dolları artırılması, habelə pul siyasətinin 

səmərəli idarəolunması nəticəsində kredit öhdəliklərinin zamanında qarşılanması, borc / kapital nisbətinin 

azalmasını şərtləndirib. Cəmiyyətin nağd vəsaitlərini də nəzərə alaraq hesablamalar aparıldıqda isə, nisbət 

0.2 səviyyəsinə qədər enir. 

Faizlər üzrə ödəniş təminatı əmsalı artıb. 

Bu indikator biznesin mövcud faiz borcunu ödəmə qabiliyyətinin göstəricisi olub, faiz və vergilər 

çıxılmadan əvvəlki mənfəətin (EBIT) dövr üçün hesablanmış faiz xərclərinə olan nisbəti ilə hesablanır. 

Cəmiyyətin faizlər üzrə ödəniş təminatı əmsalı 2019 – cu ildə 5.01 idisə, 2020 – ci ildə daha da artaraq 29.7 

olub. Bu komponenti şərtləndirən əsas səbəblər - kredit öhdəliklərinin azalması ilə faiz öhdəliklərinin 

enməsi, habelə likvidlik pozisiyasının stabil qalmasıdır. 

İNDİKATORLAR 2019 2020 USD %

Satışdan gəlirlər 86,168,368 110,203,855 24,035,487 27.9%

Ümumi mənfəət 30,461,254 73,504,817    43,043,563 141.3%

EBİTDA 43,876,416 69,149,496    25,273,080 57.6%

Xalis mənfəət 12,446,164 48,209,778    35,763,614 287.3%

Cəmi Kapital 27,571,988 98,134,707    70,562,719 255.9%

Müstəqil Auditorun Hesabatı

“AzerGold” QSC-nin Səhmdarlarına və Müşahidə Şurasına:

Rəy

Bizim fikrimizcə, hazırkı maliyyə hesabatları bütün əhəmiyyətli aspektlər baxımından “AzerGold” QSC-nin 
(“Cəmiyyət”) 31 dekabr 2020-ci il tarixinə maliyyə vəziyyətini və həmin tarixdə başa çatmış il üzrə maliyyə 
nəticələrini və pul vəsaitlərinin hərəkətini Beynəlxalq Maliyyə Hesabatı Standartlarına uyğun olaraq düzgün 
əks etdirir.

Auditin predmeti

Cəmiyyətin maliyyə hesabatları aşağıdakılardan ibarətdir:

• 31 dekabr 2020-ci il tarixinə maliyyə vəziyyəti haqqında hesabat;

• həmin tarixdə başa çatmış il üzrə mənfəət və ya zərər və sair məcmu gəlir haqqında hesabat;

• həmin tarixdə başa çatmış il üzrə kapitalda dəyişikliklər haqqında hesabat;

• həmin tarixdə başa çatmış il üzrə pul vəsaitlərinin hərəkəti haqqında hesabat; və

• əsas uçot siyasəti və digər izahedici məlumatlar da daxil olmaqla, maliyyə hesabatları üzrə qeydlər.

Rəy üçün əsas

Biz auditi Beynəlxalq Audit Standartlarına uyğun aparmışıq. Bu standartlar üzrə bizim məsuliyyətimiz 
rəyimizin “Maliyyə hesabatlarının auditinə görə auditorun məsuliyyəti” bölməsində əks etdirilir.

Biz hesab edirik ki, əldə etdiyimiz audit sübutları rəyimizi əsaslandırmaq üçün yetərli və münasibdir.

Müstəqillik

Biz Mühasiblər üçün Beynəlxalq Etika Standartları Şurasının dərc etdiyi Peşəkar Mühasiblərin Beynəlxalq 
Etika Məcəlləsinə (Beynəlxalq Müstəqillik Standartları ilə birlikdə) (MBESŞ Məcəlləsi) uyğun olaraq, 
Cəmiyyətdən asılı olmadan müstəqil şəkildə fəaliyyət göstəririk. Biz MBEŞS Məcəlləsinə uyğun olaraq, etika 
ilə bağlı digər öhdəliklərimizi yerinə yetirmişik.

Audit yanaşmamız

İcmal

Əhəmiyyətlilik

Əsas audit məsələləri

• Cəmiyyət üçün ümumi əhəmiyyətlilik dərəcəsi: 2.9 milyon ABŞ 
dolları - bu, vergidən əvvəlki mənfəətin 5%-ni əks etdirir

• Kəşfiyyat və qiymətləndirmə aktivləri və qeyri-maddi aktivlərin 
dəyərsizləşməsi

Audit metodologiyamızın bir hissəsi kimi, biz əhəmiyyətlilik dərəcəsini müəyyən etdik və maliyyə 
hesabatlarının əhəmiyyətli dərəcədə təhrif edilməsi riskini qiymətləndirdik. Xüsusilə, biz rəhbərliyin 
(məsələn, ehtimalların irəli sürülməsi və qeyri-müəyyən xarakterli gələcək hadisələrin nəzərdən keçirilməsini 
özündə ehtiva edən əhəmiyyətli uçot təxminləri) subyektiv mülahizələr tətbiq etdiyi sahələri təhlil etdik. Bütün 
audit yoxlamalarımızda olduğu kimi, biz, həmçinin rəhbərlik tərəfindən daxili nəzarət sistemində sui-istifadə 
riskini nəzərdən keçirdik, eləcə də, digər məsələlərlə yanaşı, fırıldaqçılıq hallarına görə əhəmiyyətli təhriflərə 
səbəb olan qeyri-obyektivlik əlamətlərinin olub-olmadığını təhlil etdik.

PraysvoterhausKupers Audit Azərbaycan MMC
Landmark Ofis Plaza III , 12°' mərtəbə, 90A Nizami küçəsi 
AZ1010 Bakı, Azərbaycan
T: +994 (12) 497 25 15, F +994 (12) 497 74 11, www.pwc.com/az

http://www.pwc.com/az

Biz audit prosedurlarının həcmini bütövlükdə maliyyə hesabatlarına dair rəy bildirmək məqsədilə kifayət 
qədər işləri yerinə yetirmək üçün Cəmiyyətin strukturunu, uçot proseslərini və nəzarət vasitələrini, 
habelə Cəmiyyətin fəaliyyət göstərdiyi sektorun xüsusiyyətlərini nəzərə alaraq müəyyən etdik.

Əhəmiyyətlilik

Audit prosedurlarının həcmi əhəmiyyətlilik dərəcəsindən asılıdır. Audit, maliyyə hesabatlarında 
əhəmiyyətli təhriflərin olub-olmadığına dair kifayət qədər əminlik əldə etmək üçün nəzərdə tutulur. 
Təhriflər fırıldaqçılıq və ya səhv nəticəsində yarana bilər və fərdi və ya məcmu olaraq istifadəçilərin 
maliyyə hesabatları əsasında qəbul edəcəyi iqtisadi qərarlara təsir göstərmək ehtimalı olduğu halda 
əhəmiyyətli hesab edilir.

Peşəkar mühakiməmizə əsasən biz kəmiyyət baxımından müəyyən əhəmiyyətlilik dərəcəsini, həmçinin 
aşağıdakı cədvəldə göstərildiyi kimi, bütövlükdə maliyyə hesabatları üzrə Cəmiyyət üçün ümumi 
əhəmiyyətliliyi müəyyən etmişik. Bu göstəricilər və keyfiyyət amilləri sayəsində biz auditin həcmini, 
habelə audit prosedurlarının məzmununu, müddətini və həcmini müəyyən etmiş və mümkün təhriflərin 
fərdi və ya məcmu olaraq bütövlükdə maliyyə hesabatlarına təsirini qiymətləndirmişik.

Cəmiyyətin maliyyə hesabatları 
üçün ümumi əhəmiyyətlilik 
dərəcəsi

2.9 milyon ABŞ dolları

Əhəmiyyətlilik dərəcəsinin
müəyyən edilməsi

Cəmiyyətin vergidən əvvəlki mənfəətinin 5%-i

Əhəmiyyətlilik dərəcəsinin
müəyyən edilməsi üçün tətbiq 
edilən baza göstəricisinin 
əsaslandırılması

Biz baza göstərici kimi “vergidən əvvəlki mənfəəti” seçmək 
qərarına gəlmişik. Bizim fikrimizcə bu, illər ərzində gəlir artımı 
tarixçəsinə malik olan kommersiya təşkilatı üçün ümumi qəbul 
edilmiş baza göstəricisidir.

Biz bu sektorda fəaliyyət göstərən təşkilatlara tətbiq edilən 
kəmiyyət əhəmiyyətliliyi hədlərinə uyğun olaraq 5%-lik əmsal 
seçmişik.

Əsas audit məsələləri

Əsas audit məsələləri peşəkar mülahizəmizə əsasən cari dövr üzrə maliyyə hesabatlarının auditində ən 
çox əhəmiyyət kəsb etmiş məsələlərdir. Bu məsələlər bütövlükdə maliyyə hesabatlarının auditi 
kontekstində və hazırkı maliyyə hesabatlarına dair rəyimizin formalaşdırılması zamanı nəzərə alınmış 
və biz bu məsələlərə dair ayrı rəy bildirmirik.

Əsas audit məsələsi Əsas audit məsələsi ilə bağlı həyata keçirilmiş 

audit prosedurları

Kəşfiyyat və qiymətləndirmə aktivləri və qeyri-maddi aktivlərin 
dəyərsizləşməsi

Bax: Qeyd 4 “Uçot siyasətinin tətbiqi zamanı əhəmiyyətli ehtimallar 
və mülahizələr’’, Qeyd 10 “Kəşfiyyat və qiymətləndirmə aktivləri” və 
Qeyd 11 “Qeyri-maddi aktivlər”.
Qeyd 10-da göstərildiyi kimi, Cəmiyyət on bir pul vəsaitləri yaradan 
vahid (“CGU”) müəyyən edir: Çovdar Sulfid (CGU 1); Filizçay (CGU 
2); Mazımçay (CGU 3); Göydağ (CGU 4); Ağyoxuş (CGU 5); Tülallar 
(CGU 6); Mərəh (CGU 7); Qaradağ (CGU 8); Xarxar 
(CGU 9); Narçala (CGU 10); Daşkəsən Dəmir (CGU 11).
Hər bir CGU-nun bərpa edilə bilən dəyəri aktivin satış xərcləri 
çıxılmaqla ədalətli dəyəri və onun istifadə dəyəri arasında daha 
böyük olan dəyərin hesablanması yolu ilə müəyyən edilir. Bu 
hesablamalar zamanı mədən sahəsində beynəlxalq məsləhətçilər 
tərəfindən həyata keçirilən və hər bir mədən sahəsi üçün mədənin 
xidmət müddətini əhatə edən geoloji tədqiqatlar və rəhbərlik 
tərəfindən təsdiqlənmiş illik maliyyə büdcələrinə əsaslanan pul 
vəsaitlərinin hərəkəti üzrə proqnozlardan istifadə edilir.
Bu CGU-lar ilkin texniki-iqtisadi əsaslandırma mərhələsindədir və 
bazarda metalın qiymətlərindəki gözlənilən azalma həmin CGU-lar 
üzrə aktivlərin dəyərsizləşmə təhlilinə səbəb olmuşdur. 31 dekabr 
2020-ci il tarixinə Cəmiyyət tərəfindən kəşfiyyat və qiymətləndirmə 
aktivləri üzrə aparılmış dəyərsizləşmə təhlili nəticəsində CGU 3 
(Mazımçay); CGU 8 (Qaradağ); CGU 9 (Xarxar) və CGU 10 (Narçala) 
üçün 6,3 milyon ABŞ dolları məbləğində əlavə dəyərsizləşmə xərci 
müəyyən edilmişdir. Bundan əlavə, CGU 2 (Filizçay) üçün 11,1 
milyon ABŞ dolları məbləğində qeyri-maddi aktivlərin 
dəyərsizləşməsi zərəri tanınmışdır.
31 dekabr 2020-ci il tarixinə Cəmiyyət tərəfindən aparılmış 
dəyərsizləşmə təhlili nəticəsində CGU 1 (Çovdar Sulfit) üçün 12,9 
milyon ABŞ dolları məbləğində dəyərsizləşmə xərcinin bərpası 
tanınmışdır.
31 dekabr 2020-ci il tarixinə kəşfiyyat və qiymətləndirmə aktivləri üzrə 
yığılmış dəyərsizləşmə 7,6 milyon ABŞ dolları təşkil edir. Kəşfiyyat 
və qiymətləndirmə aktivləri və qeyri-maddi aktivlər üzrə 
dəyərsizləşmə xərcinin mənfəət və ya zərər və sair məcmu gəlir 
haqqında hesabata xalis təsiri 4,5 milyon ABŞ dolları məbləğində 
zərərdir.
Audit riskinin səviyyəsini, kəşfiyyat və qiymətləndirmə aktivləri və 
qeyri-maddi aktivlərin maliyyə hesabatları üçün əhəmiyyətini, 
dəyərsizləşmənin müəyyən edilməsində daha yüksək mülahizə tələb 
edən və ya mürəkkəb olan sahələri, eləcə də gələcək kəşfiyyat 
nəticələrinin qeyri-müəyyənliyini, fərziyyələrin həssaslığını, habelə 
diskont dərəcələrini və artım templərini nəzərə alaraq, biz kəşfiyyat 
və qiymətləndirmə aktivləri və qeyri-maddi aktivlərin 
dəyərsizləşməsini əsas audit məsələsi hesab edirik.

Biz kəşfiyyat və qiymətləndirmə aktivləri üzrə 
bərpa edilə bilən dəyərin rəhbərlik tərəfindən 
müəyyən edilməsi prosesinə dair məlumat əldə 
etdik. Biz aktivlərin bərpa edilə bilən dəyərini 
hesablamaq üçün istifadə edilən hər bir CGU 
üçün rəhbərliyin istifadə etdiyi pul vəsaitlərinin 
hərəkəti modelini əldə etdik. Biz modelləri 
nəzərdən keçirdikdən sonra, onların riyazi 
cəhətdən düzgünlüyünə əmin olduq. Biz 
modellərdəki əsas məlumatlar ilə mədən 
sahəsində beynəlxalq məsləhətçilər tərəfindən 
aparılmış tədqiqatları müqayisə etdik və hər 
hansı fərq aşkar etmədik. PwC-nin 
Qiymətləndirmə mütəxəssisləri dəyərsizləşmə 
modellərinin nəzərdən keçirilməsi, diskont 
dərəcəsinin hesablanmasının uyğunluğunun 
qiymətləndirilməsi, qızılın qiymətinin və xarici 
mənbələrdən istifadə edərək digər makroiqtisadi 
fərziyyələrin yoxlanılmasına cəlb edilmişdir. Biz 
hesablanma zamanı istifadə edilən əsas 
fərziyyələri rəhbərliklə müzakirə etdik və ehtiyac 
olduqda, bu məlumatı kənar və ya daxili mənbələr 
ilə yoxladıq.
Audit prosedurlarımızın bir hissəsi olaraq biz cari 
ilin faktiki nəticələrini yoxladıq və proqnozlarda 
istifadə edilən ehtimalların əsaslı olduğunu təhlil 
etmək üçün onları əvvəlki ilin proqnozundakı 
rəqəmlərlə müqayisə etdik. Biz, həmçinin 
rəhbərliyin uzunmüddətli əmtəə qiymətləri ilə 
bağlı əsas ehtimallarını təhlil tarixində spot 
qiymətlərlə və xarici mənbədən (Consensus 
Economics) əldə olunan məlumatlarla müqayisə 
etməklə yoxladıq. Dəyərsizləşmə modellərində 
istifadə olunan bazar məlumatları uyğun idi.
Bundan əlavə, biz diskont dərəcəsini yenidən 
hesabladıq. Cəmiyyətin rəhbərliyi tərəfindən 
hesablanmış diskont dərəcəsinin düzgün və 
əsaslı olmasını qiymətləndirməyə kömək etmək 
üçün qiymətləndirmə üzrə daxili 
mütəxəssislərimiz cəlb edilmişdir.
Eyni zamanda biz, aparılmış dəyərsizləşmə təhlili 
ilə bağlı təqdimat və açıqlamaların tamlığını və 
uyğunluğunu qiymətləndirdik.

Maliyyə hesabatlarına görə rəhbərliyin və korporativ idarəetmə üzrə cavabdeh olan səlahiyyətli şəxslərin 
məsuliyyəti

Rəhbərlik maliyyə hesabatlarının Beynəlxalq Maliyyə Hesabatı Standartlarına uyğun olaraq 
hazırlanması və düzgün təqdim edilməsi, eləcə də fırıldaqçılıq və yaxud səhv nəticəsində 
yaranmasından asılı olmayaraq, əhəmiyyətli təhriflər olmayan maliyyə hesabatlarının hazırlanması üçün 
rəhbərliyin zəruri hesab etdiyi daxili nəzarət sisteminə görə məsuliyyət daşıyır.

Maliyyə hesabatlarının hazırlanması zamanı rəhbərlik Cəmiyyəti ləğv etmək və ya fəaliyyətini 
dayandırmaq niyyətində olmadığı yaxud bunu etməkdən başqa münasib alternativ olmadığı halda, 
Cəmiyyətin fasiləsiz fəaliyyət göstərmək qabiliyyətinin qiymətləndirilməsinə, müvafiq hallarda fəaliyyətin 
fasiləsizliyinə dair məlumatların açıqlanmasına və fəaliyyətin fasiləsizliyi prinsipinin istifadə edilməsinə 
görə məsuliyyət daşıyır.

Korporativ idarəetmə üzrə cavabdeh olan səlahiyyətli şəxslər Cəmiyyətin maliyyə hesabatlarının 
hazırlanması prosesinə nəzarətə görə məsuliyyət daşıyır.

Maliyyə hesabatlarının auditinə görə auditorun məsuliyyəti

Bizim məqsədimiz bütövlükdə maliyyə hesabatlarında fırıldaqçılıq və ya səhv nəticəsində əhəmiyyətli 
təhriflərin olub-olmadığına dair kifayət qədər əminlik əldə etmək və rəyimizin daxil olduğu auditor 
hesabatını təqdim etməkdir. Kifayət qədər əminlik əminliyin yüksək səviyyəsidir, lakin Beynəlxalq Audit 
Standartlarına uyğun olaraq auditin aparılması zamanı mövcud olan bütün əhəmiyyətli təhriflərin həmişə 
aşkar olunacağına zəmanət vermir. Təhriflər fırıldaqçılıq və ya səhv nəticəsində yarana bilər və fərdi və 
ya məcmu olaraq istifadəçilərin maliyyə hesabatları əsasında qəbul edəcəyi iqtisadi qərarlara təsir 
göstərmək ehtimalı olduğu halda əhəmiyyətli hesab edilir.

Beynəlxalq Audit Standartlarına uyğun aparılan auditin bir hissəsi olaraq, biz audit zamanı peşəkar 
mühakimə tətbiq edirik və peşəkar skeptisizm nümayiş etdiririk. Biz həmçinin:

• Maliyyə hesabatlarında fırıldaqçılıq və ya səhv nəticəsində əhəmiyyətli təhriflərin olması riskini 
müəyyən edir və qiymətləndirir, həmin risklərə qarşı audit prosedurlarını hazırlayır və həyata keçirir 
və rəyimizi əsaslandırmaq üçün yetərli və münasib audit sübutlarını əldə edirik. Fırıldaqçılıq 
nəticəsində yaranmış əhəmiyyətli təhriflərin aşkar edilməməsi riski səhvlər nəticəsində yaranmış 
əhəmiyyətli təhriflərin aşkar edilməməsi riskindən daha yüksəkdir, çünki fırıldaqçılığa gizli 
sövdələşmə, saxtakarlıq, məlumatların bilərəkdən göstərilməməsi, yanlış təqdimat və ya daxili 
nəzarət sistemində sui-istifadə halları daxil ola bilər.

• Cəmiyyətin daxili nəzarət sisteminin effektivliyinə dair rəy bildirmək üçün deyil, şəraitə uyğun audit 
prosedurlarını işləyib hazırlamaq üçün daxili nəzarət sistemi üzrə məlumat əldə edirik.

• Rəhbərlik tərəfindən istifadə edilən uçot siyasətinin uyğunluğunu, habelə uçot təxminləri və müvafiq 
açıqlamaların münasibliyini qiymətləndiririk.

• Fəaliyyətin fasiləsizliyi prinsipinin rəhbərlik tərəfindən istifadə edilməsinin uyğunluğuna və əldə 
edilən audit sübutları əsasında Cəmiyyətin fasiləsiz fəaliyyət göstərmək imkanını ciddi şübhə altına 
qoya bilən hadisə və şəraitlə bağlı əhəmiyyətli qeyri-müəyyənliyin mövcud olub-olmadığına dair 
qənaətə gəlirik. Əhəmiyyətli qeyri-müəyyənliyin mövcud olduğu qənaətinə gəldikdə, auditor 
rəyimizdə maliyyə hesabatlarındakı müvafiq məlumatların açıqlanmasına diqqət yetirməli və ya belə 
məlumatların açıqlanması yetərli olmadıqda, rəyimizdə dəyişiklik etməliyik. Nəticələrimiz auditor 
hesabatımızın tarixinədək əldə edilən audit sübutlarına əsaslanmalıdır. Lakin sonrakı hadisələr və 
şəraitlər Cəmiyyətin fasiləsiz fəaliyyətinin dayandırılmasına səbəb ola bilər.

• Məlumatların açıqlanması da daxil olmaqla, maliyyə hesabatlarının ümumi təqdimatını, strukturunu 
və məzmununu, habelə əsas əməliyyatların və hadisələrin maliyyə hesabatlarında düzgün təqdim 
edilib-edilmədiyini qiymətləndiririk.

Biz korporativ idarəetmə üzrə cavabdeh olan səlahiyyətli şəxslərə digər məsələlərlə yanaşı, 
planlaşdırılan audit prosedurlarının həcmi və müddəti, habelə əhəmiyyətli audit nəticələri, o cümlədən 
audit zamanı daxili nəzarət sistemində aşkar etdiyimiz əhəmiyyətli çatışmazlıqlar barədə məlumat 
veririk.

Biz, həmçinin korporativ idarəetmə üzrə cavabdeh olan səlahiyyətli şəxslərə müstəqillik ilə bağlı müvafiq 
etik normalara riayət etdiyimiz barədə bəyanat verir və müstəqilliyimizə təsir etməsi əsaslandırılmış 
şəkildə güman edilən bütün münasibətlər və digər məsələlər, habelə zəruri hallarda təhdidlərin aradan 
qaldırılması üçün görülən tədbirlər, o cümlədən ehtiyat tədbirləri barədə məlumat veririk.

Korporativ idarəetmə üzrə cavabdeh olan səlahiyyətli şəxslərin nəzərinə çatdırılmış məsələlər arasında 
biz cari dövrün maliyyə hesabatlarının auditi üçün ən əhəmiyyətli və bu səbəbdən də əsas audit 
məsələlərini müəyyən edirik. Bu məsələnin ictimaiyyətə açıqlanmasına qanun və ya qaydalarla yol 
verilmədiyi və ya çox nadir hallarda, məsələ haqqında rəyimizdə açıqlamanın verilməsinin mənfi 
təsirlərinin onun ictimaiyyət üçün faydalarından çox olacağı əsaslandırılmış şəkildə güman edildiyi hallar 
istisna olmaqla, bu məsələni rəyimizdə təsvir edirik.

Audit nəticəsində dərc olunan hazırkı müstəqil auditor hesabatına görə məsul partnyor Fəxri 
Mustafayevdir.

Bakı, Azərbaycan Respublikası

20 avqust 2021-ci il



“AzerGold” QSC
Maliyyə vəziyyəti haqqında hesabat

Min ABŞ dolları ilə 31 dekabr 2020 31 dekabr 2019
AKTİVLƏR
Uzunmüddətli aktivlər
Tikili və avadanlıqlar 9 21,210 20,056
istifadə hüquqlu aktivlər 12 1,654 1,701
Kəşfiyyat və qiymətləndirmə aktivləri 10 22,156 11,974
Qeyri-maddi aktivlər 11 44,856 45,484
Uzunmüddətli avans ödənişləri 14 2,887 26
Deferred tax assets 25 943 2,112

Cəmi uzunmüddətli aktivlər 93,706 81,353

Qısamüddətli aktivlər
Pul vəsaitləri və onların ekvivalentləri 18 32,099 17,137
Verilmiş avanslar 14 6,233 1,305
Ticarət və digər debitor borclar - 10
Mal-material ehtiyatları 13 6,230 7,799
Sair qısamüddətli aktivlər 17 1,610 2,585

Cəmi qısamüddətli aktivlər 46,172 28,836

CƏMİ AKTİVLƏR 139,878 110,189

KAPİTAL

Nizamnamə kapitalı 19 21,765 7,179
Əlavə kapital qoyuluşu 19 7,767 -
Bölüşdürülməmiş mənfəət 68,603 20,393

CƏMİ KAPİTAL 98,135 27,572

ÖHDƏLİKLƏR

Uzunmüddətli öhdəliklər
Borc vəsaitləri 20 20,429 36,989
icarə öhdəlikləri 12 1,197 1,326
Ətraf mühitin bərpası üzrə öhdəlik 16 6,469 5,350

Cəmi uzunmüddətli öhdəliklər 28,095 43,665

Qısamüddətli öhdəliklər
Ticarət və digər kreditor borclar 15 7,889 2,655
Cari mənfəət vergisi öhdəliyi 17 4,752 -
İcarə öhdəlikləri 12 579 408
Borc vəsaitləri 20 - 35,557
Sair qısamüddətli öhdəliklər 17 428 332

Cəmi qısamüddətli öhdəliklər 13,648 38,952

CƏMİ ÖHDƏLİKLƏR 41,743 82,617

CƏMİ KAPİTAL VƏ ÖHDƏLİKLƏR 139,878 110,189

19 avqust 2021 -ci il tarixində təsdiqlənmiş və imzalanmışdır.

Maliyyə şöbəsinin müdirinin v.m.i.e.

5-42-ci səhifələrdə əlavə edilən qeydlər hazırkı maliyyə hesabatlarının tərkib hissəsidir. 1



“AzerGold" QSC
Mənfəət və ya zərər və sair məcmu gəlir haqqında hesabat

Min ABŞ dolları ilə Qeyd 2020 2019

Müştərilərlə müqavilələr üzrə gəlir 21 110,204 86,168
Satışların maya dəyəri 22 (36,699) (55,707)

Ümumi mənfəət 73,505 30,461

Ümumi və inzibati xərclər 23 (8,747) (4,899)
Kəşfiiyyat və qiymətləndirmə aktivlərinin dəyərsizləşməsi 10 (6,308) (1,347)
Qeyri-maddi aktivlər üzrə dəyərsizləşmə gəliri/(zərəri) 1,829 (4,348)
Sair əməliyyat xərcləri (20) (665)
Sair xərclər (1,136) (897)
Sair gəlirlər 700 553

Əməliyyat mənfəəti 59,823 18,858

Maliyyə xərcləri 24 (2,017) (3,766)

Vergidən əvvəlki mənfəət 57,806 15,092
Mənfəət vergisi xərci 25 (9,596) (2,646)

İL ÜZRƏ MƏNFƏƏT 48,210 12,446

İL ÜZRƏ CƏMİ MƏCMU GƏLİR 48,210 12,446

5-42-ci səhifələrdə əlavə edilən qeydlər hazırkı maliyyə hesabatlarının tərkib hissəsidir. 2



“AzerGold" QSC
Kapitalda dəyişikliklər haqqında hesabat

Min ABŞ dolları ilə

Qeyd Nizamnamə 
kapitalı

Əlavə 
kapital 

qoyuluşu

Bölüşdürülməmiş 
mənfəət

Cəmi 
kapital

1 yanvar 2019-cu il tarixinə qalıq 1,297 - 7,947 9,244

2019-cu il üzrə cəmi məcmu gəlir - - 12,446 12,446

Nizamnamə kapitalına əlavə 5,882 - - 5,882

31 dekabr 2019-cu il tarixinə qalıq 7,179 - 20,393 27,572

Nizamnamə kapitalına əlavə 19 14,586 14,586
Əlavə kapital qoyuluşunda artım 19 - 7,767 - 7,767

2020-ci il üzrə cəmi məcmu gəlir - - 48,210 48,210

31 dekabr 2020-ci il tarixinə qalıq 21,765 7,767 68,603 98,135

5-42-ci səhifələrdə əlavə edilən qeydlər hazırkı maliyyə hesabatlarının tərkib hissəsidir. 3



“AzerGold” QSC
Pul vəsaitlərinin hərəkəti haqqında hesabat

Min ABŞ dolları ilə Qeyd 2020 2019

Əməliyyat fəaliyyəti üzrə pul vəsaitlərinin hərəkəti
Vergidən əvvəlki mənfəət 57,806 15,092

Düzəlişlər:

Faiz xərci 24 1,762 3,766
Tikili və avadanlıqların amortizasiyası və tükənməsi 9 6,177 13,799
istifadə hüquqlu aktivlərin amortizasiyası 12 579 426
Qeyri-maddi aktivlərin amortizasiyası və tükənməsi 11 2,571 11,982
Kəşfiyyat və qiymətləndirmə aktivlərinin dəyərsizləşməsi 10 6,308 1,347
Qeyri-maddi aktivlərin dəyərsizləşməsi 11 11,117 4,348
Əvvəlki illərdə dəyərsizləşmiş kəşfiyyat hüquqlarının qaytarılması 11 (12,946) -
Ətraf mühitin bərpası öhdəliyi üzrə diskontun amortizasiyası 16 255 226
Xalis məzənnə gəliri 19 -

Dövriyyə kapitalında dəyişikliklərdən əvvəl əməliyyat fəaliyyəti
üzrə pul vəsaitlərinin hərəkəti 73,648 50,986

Ticarət və digər debitor borclarda azalma 10 2
Sair qısamüddətli aktivlərdə artım 17 (5,622) (3,234)
Mal-material ehtiyatlarında azalma 13 1,569 5,539
Cari avans ödənişlərində artım 14 (4,928) (781)
Ticarət və digər kreditor borclarda artım 15 5,379 89
Sair qısamüddətli öhdəliklərdə artım 17 4,849 104

Dövriyyə kapitalında dəyişikliklər
Ödənilmiş mənfəət vergisi

74,905
(1,176)

52,705

Əməliyyat fəaliyyəti üzrə daxil olan xalis pul vəsaitləri 73,729 52,705

İnvestisiya fəaliyyəti üzrə pul vəsaitlərinin hərəkəti
Tikili və avadanlıqlar və mədənlərin işlənilməsi üzrə məsrəflər 9 (9,473) (13,909)
Kəşfiyyat və qiymətləndirmə aktivləri üzrə investisiyalar 10 (16,490) (7,117)
Sair qeyri-maddi aktivlər üzrə investisiyalar 11 (114) (89)

İnvestisiya fəaliyyəti üzrə istifadə edilən xalis pul vəsaitləri (26,077) (21,115)

Maliyyələşdirmə fəaliyyəti üzrə pul vəsaitlərinin hərəkəti
Səhm emissiyası üzrə daxilolmalar 19 14,586 5,882
Əlavə kapital qoyuluşu üzrə daxilolmalar 19 7,767 -
Kreditlər və borc vəsaitləri üzrə daxilolmalar 20 26,360 -
icarə öhdəliklərinin ödənilməsi 12 (579) (478)
Kreditlər və borc vəsaitlərinin ödənilməsi 20 (78,420) (21,081)
Ödənilmiş faizlər (2,382) (3,482)

Maliyyələşdirmə fəaliyyəti üzrə istifadə edilən xalis pul vəsaitləri (32,668) (19,159)

Məzənnə dəyişikliklərinin pul vəsaitləri və onların ekvivalentlərinə təsiri (22) (2)

İlin əvvəlinə pul vəsaitləri və onların ekvivalentləri 18 17,137 4,708

İlin sonuna pul vəsaitləri və onların ekvivalentləri 18 32,099 17,137

5-42-ci səhifələrdə əlavə edilən qeydlər hazırkı maliyyə hesabatlarının tərkib hissəsidir.

